
Manyuaḽa wa u pfumbudza 
 

Ndivho  

 

 

• Kha vha gudise vhashumeli vha tshitshavha nga ha vhulwadze ha 

rebisi na zwithu zwine zwa vha khombo zwine tshitshavha tsha 

ṱangana nazwo zwa malugana na rebisi ḓuvha ḽiṅwe na ḽiṅwe.  

• Ndi ngani vho tea u ita fulo na u phaḓaladza mafhungo nga ha uvhu 

vhulwadze kha tshitshavha? 

1. Vha ṱuṱuwedza vhathu uri vha haelise kana vha ṱhavhise 

mmbwa dzavho .  

2. Vha gudise vhana vhavho uri vha tinye hani u luṅwa nga 

mmbwa.  

3. Uri vhathu vha kone u vhiga mmbwa dzine vha dzi vhilaela. 

4. Miraḓo ya tshitshavha yo lumiwaho vha ḓo wana dzilafho nga u 

ṱavhanya. 

• Vhapfumbudzi vha nga shumisa hani ṱhuṱhuwedzo yavho u ṱuṱuwedza 

zwitshavha musi hu tshi khou dzadzanywa u haela mmbwa na u itwa 

u itela uri hu vhe na ndaulo? 



Manyuala wa u dzudzanya na u ḓivhadza tshitshavha nga ha Rebisi 
  

2 

1. Vha ambe na vharangaphanḓa vha tshitshavha uri vha tikedze 

mafulo 

2. Vha ḓivhadze zwitshavha nga ha mafulo a no khou ḓa. 

1.  Mmbwa dzashu  

 

 

Mmbwa ndi zwithu zwa ndeme kha zwitshavha zwashu na ḓivhazwakale yashu, dzi 

ḓo dzula dzi na riṋe tshifhinga tshoṱhe, ngauralo vhulwadze vhu no nga sa rebisi 

vhune ha fhirela u bva kha dzimmbwa vhu tshi ya kha vhathu vhu tea u thivhelwa. 
(Zwifanyiso nga Sarah Pryke) 

 

 

Naho zwo ralo, mmbwa ndi dza ndeme nga maanḓa kha vhutshilo hashu nahone arali ra 

dzi fara zwavhuḓi dzi a fhulufhedzea tshifhinga tshoṱhe nahone dzi ḓo ri tsireledza. Dzi nga 

vha khonani dza vhana fhedzi dzi ṱoḓa u fariwa zwavhuḓi. Dzi nga fhirisela maṅwe 

malwadze nga nnḓa ha rebisi, a no nga zwinowana kha vhathu, ngauralo ndi zwa ndeme 

uri mmbwa i vhe i na mutakalo wavhuḓi.  

 

Phukha iṅwe na iṅwe i tea u fhulufhedziswa mbofholowo 

ṱhanu  

• Zwiḽiwa zwa mutakalo wavhuḓi na maḓi o kunaho  

(Zwiḽiwa) (zwibwanana zwi fhiwe zwiḽiwa luvhili u ya 

kha luraru nga ḓuvha /Mmbwa khulwane luthihi u 

ya kha luvhili nga ḓuvha) 

• Nnḓu ya u i tsireledza kha Muya, mvula na ḓuvha 

(Fhethu ) (hu dudelaho ho omaho) 

• Dzilafho musi i tshi lwala kana yo huvhala 

(Mutakalo) U haela, u alafha zwinowana luvhili nga 

ṅwaha. 

• Ndi phukha dzine dza vha khonani kha vhathu dzine na nga tamba nadzo 

(Vhukonani) 

• Mbofholowo ya Vhuḓifari kana mikhwa yo ḓoweleaho  

2.  Vhulwadze ha Rebisi 

 

 

 

 

 

 

 

 

Ḓivhazwakale 
Rebisi yo vha i hone kha mmbwa dza KZN u bva nga 1976 nahone u bva tshi tsheetsho i 

khou bvela phanḓa na u vhulaha vhathu kha vundu ḽenelo.   

Nga 2018 KZN ho wa dwadze ḽihulwane kha zwipuka ha lovha vhathu vha malo (8) nga 

miṅwedzi ya malo (8), vha rathi (6) vha hone ho vha hu vhana vha miṅwaha ya u bva kha 2 

– 12. Vhunzhi ha izwi zwo vha zwo vhangiwa nga u luṅwa nga mmbwa na u vetwa luthihi 

nga tshimange; vhunzhi ha idzi mbonzhe dzo vha dziṱhukhu ndi ngazwo vhathu vha songo 

ya u ṱoḓa thuso. Nyimele dzoṱhe dzo vha dzi tshi nga vha dzo tinywa nga u wana dzilafho 

(ḽa mahala), naho zwo ralo, zwipondwa zwo fa lufu lu vhavhaho nga maanḓa.  

 

Rebisi ndi mini?  
Rebisi ndi vhulwadze vhune ha vhulaha nahone vhu vhangiwa nga vairasi. Vairasi ndi 

tshitshili tshiṱuku tshine tshi nga vhonala nga maikhirosikoupu. Vhunzhi ha malwadze a 

vhangwa nga dzivairasi. Vairasi dzoṱhe dzi na zwivhumbeo zwo fhambanaho sa izwi vha 

tshi zwi vhona kha tshifanyiso tshi re afho fhasi.  

Vairasi ya rebisi i na tshivhumbeo tsha bulete (ndi 

ya lushaka lwayo i yoṱhe) zwine zwa vha zwo tea 

hu tshi sedzwa nga nḓila ine ya vhulaya ngayo  – i 

vhulaya 100% . 

Vairasi i phaḓalala nga kha tshilonda tsha phukha 

na u luṅwa nga phukha ya RABID hune vairasi ya 

mare ya laden ya dzhena kha tshipondwa.  

Arali Vairasi ya vhuya ya kwamana na luṱaledzi, 

Rebisi a i tsha alafhea, tshipuka kana muthu u a 

vhulawa nga Rebisi.  

Ndi mini kana ndi nnyi ane a nga fariwa nga Rebisi: 
Zwimami zwoṱhe zwi nga wana Rebisi. Zwimami ndi phukha dzine dza kona u ḓidudedza 

nga vhukuse dzine dza mamisa vhana vhadzo mafhi. Phukha dzi no nga sa nowa, zwinoni, 

nz. (phukha dzine dza si kone u ḓidudedza) a DZI farwi nga Rebisi.  
 

Vhunzhi ha rebisi KZN i phaḓaladzwa nga 
Mmbwa! Phunguhwe ndi iṅwe ya phukha dzine 
dza vha na vhulwadze uvhu KZN fhedzi izwo a 
zwo ngo anza kha zwipiḓa zwa nga ngomu zwa 
shango kha zwipiḓa zwa shango zwa nga 
ngomu. Hune ha vha na rebisi ya dzimmbwa – 
(Fhethu hunzhi ha KZN) 85-90% ya phukha dzi 
re na rebisi ndi mmbwa. 

Rebisi yo anza kha kholomo, hone a si nnzhi kha 

mbudzi na nngu.   

Zwimange na zwone zwi a farwa nga rebisi 

nahone zwi khombo nga maanḓa kha vhathu na 

u halifha nga maanḓa.   

  

A hu na mbevha na ṱhoho dze dza 

wanala dzi na rebisi KZN! 

“Phukha dza 100% dzine dza farwa nga 

rebisi dzi ḓo fa”  

Dziṅwe phukha nnzhi na dzone dzi nga farwa 

nga rebisi, nga maanḓa lukhohe, phaha na 

ntsa. Vhonyamulemalema na vhone vha a 

farwa nga rebisi fhedzi vha na vairasi yo 

fhambanaho zwiṱuku; Vha dzhiiwa vha 

khombo nga maanḓa.  

Tsha ndeme ndi tsha u ri VHATHU 

vha nga farwa nga Rebisi, nahone 

nga mulandu wa iyi khombo ri 

ṱoḓa u ḓivhadza na u gudisa 

vhathu uri vha nga tinya hani uvhu 

vhulwadze vhu shushaho.  

 

 

 

3.  Vairasi ya Rebisi i dzhena hani nga ngomu 

Muvhilini? 

 

Vairasi i wanala kha mare a mmbwa kana tshipuka tshi re na rebisi. Musi i tshi luma 

tshipondwa mare a dzhena 

nga ngomu muvhilini (Kha 

vha sedze tshifanyiso). 

Vairasi dzi a anda he muthu 

a lumiwa hone, (iḽi ndi ḽiga 

ḽa ndeme  ḽa dzilafho!) 

fhedzi musi i tshi swika kha 

sele ya luṱaledzi dzilafho ḽi 

nga si tsha thusa tshithu. U 

bva nga tshifhinga tshe 

mmbwa/kana muthu a 

lumiwa ngatsho u swika 

nga tshifhinga tsha musi 

tsumbadwadze dzi tshi thoma u sumbedza, kanzhi zwi dzhia vhege mbili (2) u ya kha dza 

rathi (6) (Naho zwo ralo itshi tshifhinga tshi nga vha tshilapfu u bva kha miṅwedzi ya rathi 

(6) kana u fhiraṅwaha).     

 

Musi vairasi i tshi dzhena kha luṱaledzi i anda nga u ṱavhanya ya ya vhuluvhini! (I funesa 

tsikila dza luṱaledzi) A hu na tshine tshi nga itwa u phulusa muthu arali vairasi yo no 

dzhena kha luṱaledzi, uyu muthu u ḓo lovha!  

Musi i maluvhini i a anda ya vhanga tsumbadwadze dzine ra dzi vhona musi i tshi tshinya 

zwipiḓa zwo fhambanaho zwa vhuluvhi.  

Nga murahu ha izwo vairasi i ya kha thanga dza 

mare ha mbo ḓi thoma na tsumbadwadze nga 

tshifhinga tshithihi. Tsumbadwadze dzi a tshuwisa 

nga maanḓa kha tshipondwa na vhathu vhane 

vha vha tsini navho. Tsumbadwadze dzi ṱavhanya 

dza kwama kana dza thithisa mishumo ya ndeme 

kha muvhili nga u omisa misipha zwine zwa 

anzela u livhisa kha lufu, nga maanḓa musi 

sisiteme ya u fema i si tsha shuma.    

Lufu lu anzela u vha hone maḓuvha mararu (3) u 

ya kha maṱanu (5) nga murahu ha musi 

tsumbadwadze dzo thoma u sumbedza! A HU NA PHUKHA KANA VHATHU VHANE VHA ḒO PONYA 

REBISI!!! 

 

Tsumbadwadze kha phukha 

Zwi anzela u sa vhonala zwavhuḓi uri phukha i na rebisi. Ndi khwine u sa kwama phukha 

vha sa dzi ḓivhi. Tsumbadwadze dzi nga fhambana nga maanḓa na u bvelela kha zwifhinga 

zwo fhambanaho nga maḓuvha a tshifhinga tsha dzilafho a 3-5. Hu na tshakha mbili 

khulwane dza vhulwadze, dzine dza vha lushaka lwa u shandukisa mikhwa na lwa u omisa 

misipha, naho zwo ralo izwi zwi nga kanganyisa vhathu.  

Zwiga zwa ndeme: 

- U shanduka ha vhuḓifari kana mikhwa! 

- U ṱhasela na u luma tshiṅwe na tshiṅwe. 

- U tshuwa tshedza na mibvuo ho nanaho. 

- U sa dzulisea 

- U tshuwa 

- U gavha zwikhokhonono zwa u fhufha zwi si ho . 

- U kanganyisea 

- U vhimbilavhimbila 

- U sokou sedza fhethu huthihi 

- U rothisa  

- U huvha nga ipfi ḽidenya 

- U pfala u nga yo tshipiwa 

- Nyito dzi songo ḓoweleaho 

- vhuomamiraḓo vhu endelelaho  

- Tshanga dzo hulaho 

- U ḓiluma 

- Zwifakhole .  

- Khoma 

- Lufu 

Tsumbadwadze dza vhathu dzi nga fana na dzi re 

kha phukha. 

 

4.  Rebisi na vhana 
 

Vhunzhi ha vhathu vhane vha vhulawa 

nga rebisi ndi vhana vho lumiwaho nga 

mmbwa fhedzi vha si ye kiliniki u 

alafhiwa.  

Arali vho alafhiwa zwavhuḓi nahone nga 

u ṱavhanya, dzilafho ḽi shuma 100%.  

 

Rebisi i a vhulaya 100% fhedzi i dovha hafhu ya tinyea 

100% 

ZWA NDEME! 

Tsumbadwadze 

dza rebisi dzi nga 

fhambana, sa izwi 

vairasi tshi 

tshinyadza 

vhuluvhi ha 

phukha, vha 

ṱhogomele u 

shanduka ha 

vhuḓifari huṅwe 

na huṅwe 

A HO NGO TEA U VHA NA MUTHU ANE A VHULAWA NGA 

UVHU VHULWADZE!!! 

Izwi ndi zwone zwo itaho uri ri ite uri zwi ḓivhiwe! 

 

Arali muthu o lumiwa, mbonzhe kana tshilonda tshi tea u ṱanzwiwa nga u ṱavhanya nga 

maḓi na tshisibe nahone u tea u ya kha sibadela tsha tsini kana kiliniki u alafhiwa. Arali 

tshilonda tshi tshi khou bva malofha, mulwadze u ḓo ṱhavhiwa dzhegiseni ine ya vhidzwa 

immunoglobulin, ine ya vha tshivhulaha zwitshili. I ṱhavhiwa kha tshilonda. Vha kona ha u 

wana dzhegiseni 4 dza u haela nga maḓuvha a 0, 3, 7 na 14.  

Vhunzhi ha dzimpfu dzi vhangwa nga u shaya nḓivho ha tshitshavha zwine zwa ita uri 

vhana vha songo ya kiliniki kana vha si ḓivhe nga ha khombo dza vhulwadze. Kana dzilafho 

ḽi si ḽone, mulwadze a songo wanaho dzhegiseni dzoṱhe. Vha kombetshedze muthu u wana 

dzilafho, musi o lumiwa! 

Tsumbadwadze dza rebisi kha vhathu dzi a tshuwisa nahone KZN hu pfi ndi mademoni; 

Vhathu vhoṱhe vha re na uvhu vhulwadze vha a lovha.  

Vhunzhi ha zwilonda zwine zwa phaḓaladza rebisi ndi zwilonda zwiṱuku kana u vetiwa 

zwiṱuku zwine vhana na vhabebi vha si vhe na ndavha nazwo! 

A zwi khathali uri tshilonda ndi tshingafhani, kha vha ye kha Sibadela tsha tsini vha wane 

dzilafho! 

 

 

 

 

 

 

 

5.Ri nga ita mini nga ha uvhu Vhulwadze? 

 

REBISI I NGA FHELISWA NGA U HAELA MMBWA! 

Arali 70% ya dzimmbwa ya vha yo haelwa malugana na rebisi vhulwadze vhu nga fhela! 

Arali vhathu vho lumiwa nga mmbwa kana zwimange, vha ya u alafhiwa -  VHA NGA SI 

LOVHE! 

Arali vhathu vhoṱhe vha thusa nga u ṱhogomela mmbwa dzavho, vha dzi fha zwiḽiwa na u 

dzi valela nga ngomu dzharaṱani, zwi nga thivhela mmbwa kha u vhimbila na u farwa nga  

rebisi.  

Arali vhana vha pfesesa uri mmbwa dzi ḓifara hani na uri vha nga dzi tinya lini nahone hani, 

vha nga thivhela u lumiwa.  

Rebisi i nga vha hone huṅwe na huṅwe tshifhinga tshiṅwe na tshiṅwe   

Tshiṅwe tshifhinga mmbwa dzine dza vha na rebisi dzi gidima khilomithara nnzhi. Mmbwa 

i nga vha na vhulwadze muvhilini lwa miṅwedzi minzhi i si na tsumbadwadze kana u vha 

khombo. Ngauralo muthu a nga ḓisa rebisi fhethu nga u renga zwibwanana zwi tshi bva 

huṅwe. Izwi zwibwanana kana mmbwa dzi ḓo mbo ḓi thoma u lwala dza phaḓaladza 

vhulwadze kha tshitshavha tshavho.Ndi zwa ndeme uri zwibwanana zwiswa zwi haeliwe. 

Musi vha tshi renga tshibwanana tshiswa vha wanuluse arali mme atsho o haeliwa phanḓa 

ha musi vha tshi tshi dzhia, kana vha vhone uri tshibwanana tshi a haeliwa nga u ṱavhanya.    

                          Ri tea u haela mmbwa (na zwimange) zwinzhi nga hune ri nga kona!!  

6.  Ri haela hani mmbwa musi ri tshi ḓa kha 

tshitshavha?  

 

• Ri ḓo ḓivhadza tshitshavha vhege 1-2 phanḓa uri ri khou ḓa. 

• Ri ḓo rumela mulaedza nga kha Muhasho wa 

Mutakalo/ Redcross!! 

• Zwikolo (Ri ḓo ḓivhadza ṱhoho dza zwikolo ra vha 

humbela uri vha  ḓivhadze nga ha Ḓuvha ḽa u Haela) 

• Zwipikara (Vha ite khungedzelo nga zwipikara 

maḓuvha mavhili  phanḓa ha ḓuvha na nga ḓuvha 

ḽeneḽo) 

• Phositara (Vha dzi vhee dzithakhishopho, dzikerekeni 

na huṅwe.) 

• Radio 

Nga ḓuvha ḽa u haela: 

• Ri ḓo ḓa nga tshigwada tsha dzigoloi (kha vha sedze afho fhasi)  

• Dzigoloi dzi ḓo ya nṱha na fhasi kha bada dzoṱhe, vha tshi khou vhidza vhathu nga 

zwipikara uri vha ḓise mmbwa badani uri dzi haeliwe. 

• Vhaṋe vha mmbwa vha ṋetshedzwa ṱhanziela, nga vhahaeli. 

 

 

 

 

 

 

 

 

U haela mmbwa na zwimange zwo tsireledzea 

U haela mmbwa zwo tsireledzea nahone a zwi nga vhaisi 

mmbwa nga nḓila ifhio kana ifhio.  

A zwi nga i lwadzi kana u ita uri i vhe na vhuhali kana i songo 

kona u zwima! 

Vaccinate regardless of age or size of animal. 

Kiliniki dzi sa tshimbili – Malugana na izwi ri ḓo humbela 

tshikolo kana muṋe wa shopho arali ri tshi nga shumisa 

zwifhaṱo zwavho. Khungedzelo i ḓo itwa u fana na kuitele 

kwa u tshimbila fhedzi ri vha ri fhethu huthihi vhathu vha 

tshi ḓa kha riṋe. Izwi zwi nga konadzea fhedzi arali 

vhathu vho kona u ḓisa mmbwa dzavho fhethu henefho 

hu si na vhukonḓi. Zwi shuma zwavhuḓi kha miḓi ya kule.  

 

 Vha nga ri thusa hani, ndi ngani ri tshi vha ṱoḓa? 

 

U amba na vhana vha tshikolo ndi iṅwe ya nḓila dza ndeme ya 

u ḓivhadza. 

Vha humbele zwikolo u vha fha minete ya 10 Thabeloni kana 

ngudo nthihi nga tshifhinga tsha tshikolo.  

• Zwibugwana – Vha nga shumisa zwibugwana u gudisa 

vhana nga ha rebisi; u ṱhogomela zwifuwo zwavho na uri 

vha nga tinya hani u lumiwa nga mmbwa. Izwi zwibugwana 

zwi tea u shumiswa u gudisa kilasi hu si u ṋetshedza vhana 

(hu nga itwa khophi dza ṱhanziela u livhuwa kana u 

pfufha vhana malugana na u ita mishumo ya bugu 

ya mushumo). 

• Dzikhomiki – Idzi dzi na zwiṱori zwine vhana vha nga vhala na u zwi 

tamba kilasini. Vha nga vha vhudzisa dzimbudziso nga murahu ha tshiṱori 

tshiṅwe na tshiṅwe na u vha gudisa nga ha u zwi tamba. Tshiṅwe hafhu dzi 

tea u shumiswa sa tshomedzo nga vhadededzi hu si u dzi ṋea vhana, nga 

nnḓa ha musi dzi nnzhi. (Vha nga sia nthihi kha ḽaiburari iṅwe na iṅwe)  

Vha lingedze u shumisa muṅwe matheriala une ra ḓo vha fha, PowerPoint, vidio ya 

ḽiṱambwa ṱhukhu (vha nga fha tshikolo dzikhophi uri vha kone u u sumbedza nga tshifhinga 

tshavho), u khalara masiaṱari nz… Vha lingedze u ḓa na zwiṅwe zwiswa uri iyi pfunzo i vhe i 

takadzaho nga hune vha nga kona … 

Mulaedza wa ndeme: 

• Vha songo kwama kana vha ya tsini na 

mmbwa/tshimange tshifhio kana tshifhio tshine 

vha si tshi ḓivhe. Nga maanḓa phukha dzine dza 

lwala dzi no sokou vhimbila kana dzo huvhalaho.  

 

 

kha vha haele mmbwa dzavho na zwimange zwavho. “NDI MULAYO!” 

  

Arali vho lumiwa nga mmbwa kana 

tshimange: 

 

1. Vha ṱanzwe tshilonda nga maḓi o kunaho 

lwa minete ya 15. 

2. Vha ḓodze tshivhulaha zwitshili kha 

tshilonda! 

3. Vha ye kiliniki kana sibadela 

4. VHA SONGO LENGA, Vha dzhie ḽiga nga u ṱavhanya!!!! 

 

Ndi zwa ndeme u gudisa vhana uri vha nga tinya hani u lumiwa nga mmbwa. 

Vha tea u kona “pfesesa” zwine mmbwa ya ita na u pfesesa uri mmbwa i tea u fariwa 

zwavhuḓi na u ṱhonifhiwa. Vha shumise 

zwibugwana, mabammbiri a mafhungo, 

dziphositara na u 

amba nga hazwo hu 

tshi khou shumiswa 

powerPoint hu tshi katelwa na dzividio.   

Vha humbelwa uri vha sedze zwine zwa itwa nga mmbwa, 

na uri arali vha nga vhala vha tshi ya phanḓa, vha sedze webusaithi/zwibammbiri u bva kha 

GARS magumoni a itshi tshibugwana.  Vha shumise matheriala munzhi wa pfunzo nga 

hune vha nga kona uri ngudo dzavho dzi takadze nga hune zwi nga konadzea.   

 

U fhaṱa vhushaka havhuḓi na miraḓo ya tshitshavha, nga maanḓa 

vharangaphanḓa vha tshitshavha. 

 

 

Nga u fhaṱa vhushaka havhuḓi vha nga ṱuṱuwedza tshitshavha nga vhunzhi khamusi vha 

dovha vha wana na thuso u bva kha vharangaphanḓa. Tshithu tsha u thoma tshine vha tea 

u tshi ita ndi u vha kwama na u vha ḓivhadza uri ndi vhone vhonnyi na zwine vha ṱoḓa u 

zwi swikelela.   

 

Muhumbulo wa ndeme une a nga u ṱahisa: Vhushaka 

Arali zwi tshi konadzea vha wane thendelo kha 

murangaphanḓa wa tshitshavha, kana vhurifhi ho tou 

ṅwaliwaho. Vha kone-ha u ya zwikoloni, kerekeni, kana kha 

zwiṅwe zwiimiswa u vha ḓivhadza uri ndi vhonnyi na uri vha 

ṱoḓa u ita mini education! 

7. Tshitshavha tshi vhiga rebisi kha nnyi? 
 

Kiliniki – Vhathu vhoṱhe vho lumiwaho nga phukha vha tea u ya kiliniki ḓuvha ḽeneḽo!!!!  

Vha tea u ḓivha manese na masista vha kiliniki yapo uri vha kone u pfesesa uri vha khou 

lingedza u thusa nga rebisi. Vha nga isa mabammbiri kiliniki na mafhungo nga ha fulo ḽa u 

haelwa ha Rebisi ha dzimmbwa – Zwi ḓo ya na vhushaka vhune VHONE vha vhu fhaṱa na 

kiliniki.  

SAPS – Arali mmbwa dzi na vhuhali nahone dzi tshi luma vhathu kha vha vhige izwi SAPS. 

Vhaofisiri vha vhulafhazwifuwo vha Muvhuso – Mmbwa dzine dza humbulelwa na dziṅwe 

phukha dzi tea u vhigiwa kha vhaofisiri vha Muvhuso. (Kha vha sedze mutevhe wo 

nambatedzwaho) 

Muhasho wa Mutakalo – Vha nga rwela luṱingo kha nomboro ya mahala ya Muhasho wa 

Mutakalo ya 0800005133 

SPCA /Mahosi – Vha nga kwamiwa. 

 

Vha tea u ita mini u swikela vha tshi wana thuso? 
Tsha u thoma, kha vha lingedze u isa muya wavho fhasi! Kha vha tsivhudze kana u limusa 

vhathu nga ha phukha vha vha vhudze uri vha songo sendela tsini nayo. Arali vha tshi nga 

kona u valela phukha vho tsireledzea, vha ite ngauralo vha ḓivhadze vhahulwane kana 

vhalangi. Ndi zwa NDEME u ḓivha uri phukha i ya ngafhi uri i ḓo kona u dzhiiwa musi vha 

tshi wana thuso.   

Kha ri shume roṱhe ri fhelise rebisi!! 

Mutevhe wa Vhukwamani ha Vhalafhazwifuwo vha Muvhuso 

Tshiṱiriki 
Mulafhazwifuwo wa 

Muvhuso/Mulavhelesi Nomboro 

Illembe Luṱingo 032 4377504 

Uthukela Luṱingo 036 6346300 

Ugu Luṱingo 039 6822020 

Umzinyathi Luṱingo 034 2999662 

King Cetshwayo Luṱingo 035 4742163 

Ethekweni Luṱingo 031 3289300 

Hluhluwe Luṱingo 035 5620207 

Jozini Luṱingo 035 5725303 

Nongoma Luṱingo 035 8749018 

Harry Gwala Luṱingo 039 8342974 

Umgungundlovu Luṱingo 033 3476247 

Amajuba Luṱingo 034 3153936 

Vryheid Luṱingo 034 9814416/7 

 

Mutevhe wa Vhukwamani wa DOH 

Vha nga rwela luṱingo kha Nomboro ya Mahala ya Muhasho wa Mutakalo ya - 0800005133 

 

 


